
Worwor talas suri wasai Hutngin Kamkabat minai

Ngadéh di lu pukdai ngoi 4 kangit Hutngin Kamkabat? Buk mindi,
hir4 sang di mulan le i tan pinpidan on mai worwor Girik. M4 namur
dik pukdai worwor Girik uri maran worwor, ma ngorer akte hut onin
uri worwor Sursurunga. Him &n pukpukda képte ngo a malmu, wa a
rakrakai taladeng sang. Rung di pukdai buk minai uri kdngit worwor, di
lala ser sdlan tan kuir wor tili Girik, m4 namur di lala ser suri kuir wor
Sursurunga a artalar mai. M4 suri sopasun worwor mul a rakrakai. Tan
Girik kandi sal suri sopasun worwor a lite alari kangit til Sursurunga. Ma
Tok Pisin ma Inglis mul a ngoi, a lite arsagil alari kangit. Ngorer tan tdm
pukpukda di lala him suri sdlan na panpan kuluk mai kangit worwor,
pasi una méakai on 4 buk minai ngo te buturkus a kalik rut lite sang alari
ngorer a rut ngoi mai Tok Pisin ngo Inglis. Tan tdm pukpukda di longoi
ngorer suri kdpnate rakrakai singim suri una wésai ma suri una kip
timani saldn muswan.

Te kukuir wor an artangan

Ma a kuluk ngo gita talas ngo te & kukuir wor i buk minéi tan tam
pukpukda di oboi turdn worwor si Kaldu. Matngan worwor erei a suri
tangan iau unak talas suri sdlan muswan a4 worwor si Kalau, ngo suri
para talsai tatalen er kdian tan Iudéia, ngo suri tAngni kaungan worwor
nék tang ngoro Sursurunga muswan. M4 kapte di tu obop siari on, kapte.
I pakanbung tan tdm pukpukda di Iu him, di lu mak pasi tan kuir er
képnate talas ngo da mur arwat pasi ngorer sang a rut ngoi & worwor
Girik masik, ki ngorer di lu bontai mai matngan worwor minai ma
tangni suri na lain talas uri narsa git onin. Suri tohtohpas uri matngan
worwor erei, una makai Mataio 26:17. Mulan m4 arudn gegen a parai
ngoromin: “Tatalen kan tan Tudaid a ngoro mindi. I libung tailnai longsit
an ani beret kép a tini sut, di lu up bingi tan gengen sipsip suri da ani
uri akilang i longsit an sorliu palai mul.” Aru gegen erei kapate kis i wor
Girik ngo i wor Inglis, mai sar tan tdm pukpukda di oboi i kdngit buk suri
para talsai tatalen kaidn tan Tudaia ma suri tangni kangit manan suri tait
er di longoi i pakanbung erei.

Worwor talas adi lal

Ngo una makai akildng ngoromin *, a akildng i worwor talas tan tdm
pukpukda di hol on ngo képate arwat suri da asoloi i katbdn worwor si
Kalau sang. M4 ngorer, worwor talas suri, dik oboi adi lal i pAkdn ram
erei. Ngo una mak pasi adi méa undk wasai, ki na tangan idu suri una
manén kuluk i tait a parai 4 buturkus erei. Matngan worwor minéi képte
ngo pinpidan muswan si Kal4u, ai sar di oboi namur suri atalsa git.

Worwor di le namurwai

Ngo una banai worwor i katban akildng ngoromin [ ], a sdlan ngo
worwor erei a bokoh tili tan padkan ram di mulén le on. Tan tAm méanan
di hol on ngo bos tdm le di le namurwai. Una makai Marko 16:9-20, ki
unik makai matngan akilang ngorer.

Worwor tail suri keskeskesa buk

M4 on 4 kangit Hutngin Kamkabat, maran mul & te kukuir worwor er
na tangan iau. Kes tili di & bos worwor an artangan, worwor tail suri
keskeskesa buk. Worwor téil a para talsai ngo i sinih a le on 4 buk erei,
ma suri dah er 4k le i buk erei, ma te tamin tait til on 4 buk erei mul.

Lul worwor ma pukpuksa a ararwat

M4 kes mul & worwor 4n artangan, tan lul worwor. Di oboi tan lul
worwor i bos kukuir no suri para atalsai ngo pukpuksa déah a kis erei,
ngo suri para talsai ngo aratintin d4h 4 erei. A kuluk ngo una talas ngo
matngan worwor mindi kdpte ngo pinpidan muswan, ai sar di oboi namur
suri tangan git.

Ma adi lalin tan lul worwor i ahat i Lain Arbin, dikte oboi tan lite
buturkus er a worwor mul suri pukpuksa erei.

Worwor a ararwat

M4 adi lal i tan pdkan ram, dikte oboi tan buturkus er a parai worwor
a ararwat. A ngoromin. I pdkédnbung &i Iesu ngo ai Paulo ngo i sinih a
parai worwor tili Torahin Kamkabat, una makai ngo dikte para talsai suri
aia a kis 4i & worwor muswan er di bali parai. Ngorer i Mataio 12:7-8, a
parai ngo “Iau nem i gam ngo gama lu armamna uri narsan matananu.
Ai a kuluk si diar 4 osmapak mai ololas.” Ngo u mék pasi worwor erei,
méa namur una makmak adi lal i pdkan ram er, ki undk makai ngo ai Iesu
a parai worwor tili Torahin Kamkabat, i buk Osea 6:6. M4 ngo a mon i
worwor a ararwat tilatung i Hutngin Kamkabat, ki di oboi mul ngorer.

Salan te kuir worwor

Maé kes mul 4 artangan a kis namurwai worwor muswan si Kaldu on
& buk mindai. Kuir erei git utngi ngo ‘Salan te kuir worwor a kis i Buk
Tabu er kapate lala talas tungu’, ma a tangkabin i pdkdn ram 654. On &
kuir mindi, di le paptai maran worwor an artangan mé maran pukpuksa
suri tan kdldmul mé tan toltolom tait ngis di a kis i Hutngin Kamkabat.
Ngorer i kuir wor ‘Mesaia’ ngo kuir wor ‘Natun K&lamul’. Dénih & silan 4
kuir wor erei? M4 a is & kdldmul er di utngi mai Ioanes, ma ngddéh una
kip timan di ngoi? Mai koner si Kora, danih a longoi pasi ang kis & ngisan

on 4 buk mindi? Una lu balbal wawas tangrai kuir mindi suri una kip
timani lain aratintin suri tan kuir wor ma suri tan kaldmul on & Hutngin
Kamkabat.

Tan buturkus di tahngai

M4 i arahrahi muswan i buk minai, una méak pasi te buturkus er dikte
tahngai, ma na tari lain aratintin ur singim suri te tan tait una manan
on.

Arahrahi worwor

M4 suri dah gita wasai Buk Tabu mindi? Buk Apapos 1:3 a parai ngo
“Ai koner a wasai buk minai suri da longrai i tan tdm ruruna, na tuan
kuluk pala! Ma da tuan kuluk pala mul &i rung di lu longra pasi midan
4i Kalau minai ma dik lu taram on, kabin akte paput ma pakanbung suri
tan tdit no minai na tapam hut muswan!” M4 ngorer mul i Ioanes 20:31
er a parai ai Ioanes ngo “Ma tan tait mindi iakte le paptai suri gama
ruruna ngo ai Iesu & Mesaia, Natun ai Kalau. Ma ngo gama ruruna on, ki
gama atur paptai liu muswan.”

Ngisdn tan buk i Torahin Kamkabat ma Hutngin
Kamkabat Inan Kaleng kan Matananu Israel

Lain Arbin a le on ai

MATAIO

Worwor tail

Ahat i Lain Arbin no dihat puksai liu ma minat mé suri apaptur kaleng si Iesu
tili minat. Atul i Lain Arbin, 4i Mataio mai Marko mai Luka, a ararwat no sar
4 kanditul pukpuksa suri marén téit a longoi ai Iesu. Maran i pukpuksa a le on
ai Mataio, a arwat suri una makai mul i Lain Arbin a le on ai Marko mai Luka.
Mai sar Lain Arbin a le on &i Ioanes a lite, ma a puksai te pukpuksa sur Iesu erei
képate kis i Mataio ngo i Marko ngo i Luka.

Ai Mataio koner a tAm kip takis, mai Iesu a kilkila pasi suri na kén kalik an
aratintin. Ai Mataio a le i kan pukpuksa sur Iesu uri narsan tan kakun Iudaia
sang. Ai Mataio a ri suri inngas tari muswan sur Iesu si di ngo ai sar 4 Mesaia,
koner di utngi mul ngo Karisito. M4 &i & kaldmul er 4i K4lau a oror taru mai
ngo na tarwai suri saras pasi kdn matananu ma néng katlan i di i awawat i
pakanbung. Ai Mataio a utung pasi te kuir worwor tili Torahin Kamkabat suri
ngo matananu Iudaid ddk ménan tusi ngo ai Iesu a long arwat pasi worwor
er Torahin Kamkabat a parai suri Mesaia, ma ngorer &i 4 tiling kabisit erei
matananu Israel di kis monai ngo na saras pas di. Ai Mataio a le i maran
aratintin si Iesu mul. Gita makai ngo alim 4 tiling kuir on 4 aratintin a le paptai
ai Mataio (makéai Mat pakan 5-7, pakan 10, pdkan 13, pakan 18, pakan 24-25),
ma tan pukpuksa suri liu si Iesu a kis imi katban alim i tiling kuir on & aratintin
mindi.

Ngisan tan kalamul er a pang tili di &i Iesu
Luk 3:23-38

19Mindi &4 ngisdn tan kaldmul er a pang tili di ai Iesu Karisito ma

di tangai ngoro minai, tangkabin tili Abaram &k han atik iatung i
kabisit Dewit, ngoromin &i Dewit méi Abaram a ngoro diar aru kdkan ai
Iesu mul.

21:1 Tgk 22:18; 1Pu 17:11

11

MATAIO 1 12

2 Jo, 4i Abaram a apang Aisak,
ma ai Aisak a apang Iakop,
mai Iakop a apang Iuda ma rang tuan.
3 b]o, 4i Iuda a apang Peres mai Sera diar tuén (ai Tamar 4 mam diar),
ma ai Peres a apang Esron,
mai Esron a apdng Ram.
4Jo, 4i Ram a apang Aminadap,
méai Aminadap a apang Nason,
mai Nason a apang Salmon.
5 ¢Jo, i Salmon a kila pas Rahap mé nat diar &i Boas,
ma &i Boas a kila pas Rut ma nat diar 4i Obet,
mai Obet a apang lesi,
6 9m4 ai Iesi ma a apang kabisit Dewit.

Turpasi tili Dewit er a kabisit 4k han atik i pAkanbung er tan tam arup
til Babilon di talkai matananu Israel ur Babilon, min4i mul & ngis di 4 tan
kalamul er a pang tili di &i Iesu Karisito.

Ai kabisit Dewit a kila pas Batiseba ma nat diar ai Solomon (méi
Batiseba a kdn wék besang ai Uria).
7 1o, i Solomon a apéng Rehoboam,
ma &i Rehoboam a apang Abia,
mai Abia a apang Asa.
810, ai Asa a apang losepat,
ma ai losepat a apang Ioram,
mai loram a apang Usia.
910, 4i Usia a apang Iotam,
ma ai lotam a apang Ahas,
mai Ahas a apang Esekia.
10 Jo, ai Esekia a apang Manase,
ma ai Manase a apdng Amon,
méai Amon a apang losaia.

11 ¢Jo, &i Iosaia a apang Ekonid mé rang tudn i pakdnbung er sang

tan tdm arup til Babilon kandi tu artalka besang ur Babilon suri
batbat kalar i.

12/M4 i pakdnbung 4n kamkabat anang Babilon mak han 4tik suri
pékanbung a pang on ai Iesu Karisito, minai mul & ngis di 4 te kdlamul er
a pang tili di ai Iesu.

Ai Ekonié a apang Sietiel,
ma &i Sietiel a apang Serubabel.
13 Jo, 4i Serubabel a apang Abiut,

b 1:3 Tgk 38:29-30; Rut 4:18-22 < 1:5 Rut 4:13-17 ¢ 1:6 2Sa 12:24 ©1:11 2Ka 22-24;
2Pu 36:10; Ier 27:20 f1:12 Esr 3:2

13 MATAIO 1

ma ai Abiut a apang Eliakim,
maéi Eliakim a apang Asor.
14 Jo, 4i Asor a apang Sadok,
ma &i Sadok a apang Akim,
méai Akim a apang Eliut.
15 Jo, ai Eliut a apang Eliaser,
ma ai Eliaser a apdng Matan,
mai Matan a apang Iakop.
16 To, 4i Iakop mé a apang Iosep er kdn pup ai Maria, mé ai Maria a
maman &i Iesu er di utngi mai Mesaia.
17Ma ngorer a sangul mai ahat no & ngaul kalamul tangkabin tili
Abaram 4k han atik i Dewit er kabisit. Ma turpasi bul tili Dewit 4k han
atik i artalka ur Babilon, a saingul mai ahat no mul 4 ngaul kdlamul. M&
tilatung i artalka ur Babilon, a sdingul mai ahat no mul & ngaul kdlamul
4k han pang ma i bung er a pdng on ai Mesaia.

A pang ai Iesu
Luk 2:1-7

188Ngoro minai a pang ngoi 4i lesu Karisito. Ai Maria maman &i Iesu,
ai Tosep akte tar kari suri diara kila. Mai sar i pakanbung kéap diar te
kis tiklik besang, a4i Maria akte manén ilmi mé ngo akte tidn ngorer
i rakrakai si Tanian a Pilpil dkte han kis i narsan. 19Ai Iosep a tAm
nokwan, ma ngo a manan on ngo ai Maria akte tidn ma, kapate nem suri
na arumrum Maria i matan matananu. Ma ngorer a hol on ai Iosep suri
na pasang kila kodong, ma kdpdate ménan on i tan kadlamul.

20 M4 ngorer kan tunga holhol besang ai Iosep suri téit er ngo na longoi. M4 i
libung er a boptin, kesi angelo kédian &i Kaldu a tapam hut singin i mihmih mak
parai singin ngoromin, “Iosep, natun ai Dewit, koion una konngek. Una kila
pas Maria suri na kam wak sang. Koion una rumrum suri kan tidn kapkabin
rakrakai kaian Tanian a Pilpil 4kte han kis i narsan, mé ngorer &k tidn ma.
21"Na k4hai besang i tekesi kalik 4n kaldu ma una utngi ngisin mam Iesu, silan
ngo ‘Ai Kalau Tam Araliw’, kdpkabin na asengsegeng pasi kdn matananu alari
kandi sépkin. 22 Tan tait ngoromin na tapam hut muswan sang suri long arwat
pasi worwor si Kalau er a tari singin tAm worwor tus 4i Aisaia ngoromin,

23 “Kesi tahlik kdpate bop be mai kdldmul na tidn besang méa na kahai

kalik kéalau,
m4 ai sang da utngi mam Emanuel’ (sdlan & kuir worwor er ngo
‘Ai Kalau narsa git’).”

24 M4 ngo a pan ma tili boptin i kdbungbung &i Iosep, io a mur on

ngorer i angelo akte bitai suri na longoi ngoi. M4 ngorer &i Iosep a kila

§1:18 Luk 1:27,35 " 1:21 Luk 1:31, 2:21 11:23 Ais 7:14

pas Maria sang, 25/maéi sar képte be diar bop tiklik. M4 namur a kahai
kalik an kaldu ai Maria, mai Iosep a utngi ngisdn mam Iesu.

Tan tdAm manan uri matmatiah
2 1Ma4 &i Iesu a pang i biman rum a Betilem i balis & ITudéia i
pakanbung ai Erodes a kabisit on iatung. Ma i pakanbung erei sang
a pang on ai Iesu, tan tdm manan uri matmatiah di lu mak ilmi akilang
suri. Di makai kesi matméatiah ma dik mak ilmi, ma ngorer di aptur tili
kandi malar tepédk tilanang i matén nas, méa dik han ldklak tangrai dolon
sal atik 4 Ierusalem. 2*¥M4 iatung di lu galgalta ngoromin, “Aia 4 kalik er
na kabisit besang kédian tan Iudaiad? Kabin gimate makai kdn matmatiah
a akilang on anang i kdngim malar, mé& gimate hut mainai suri gima tari
kéngim rumrum uri narsan.”
3Ma ngo ai Erodes a longrai arbin ngorer, a lala tabureng i bal suri,
ma rehei mul & matananu iatung a Ierusalem. 4Ma ngorer ai Erodes a
bin talmi tan pakpakta kdn tan tAm osmapak mé tan tdm manan uri
nagogon, ma a galta di ngoromin, “Be, Mesaia er di parai, aid na pang
4i?”
5Ma4 &i rung erei di kosoi ngo, “Mesaia na pang adi Betilem i balis &
Tudéia, kabin &i Mika tdm worwor tus a parai worwor si Kalau ngoromin,
6 “M4 idu 4 malar Betilem, u gengen malar sir main i balis 4 Tudaia,
mai sar kapte ngo idu malar bia.
U tilik tAmin tait kdpkabin na pang besang tili idu & tekesi kaldmul
na tatail,
ngorer na lu ololoh i kak matananu Israel.””
7M4 namur &i Erodes a bin pas kodongnai tan tAm ménan er méak galta
di suri bung dah sang a hut & matmatiah er. 8Io, ngo di be nguruk no,
ki &i Erodes 4k dos pala di ur Betilem mai worwor talas ngoromin, “Erei
gama han, gama lain ser kuluk suri kalik. Ma pakdnbung gamate ser
pasi, ki gama kaleng ma gamék parai singing suri inak manan on, ngorer
4 iau mul ina han m4 inak tari kak rumrum uri narsan.”
9-10Dik han mé ngorer ai Erodes dkte parai si di, ma matmatiah er
dikte makai tungu anang i matan nas a tur soura mul mak han tailna di.
To, di mékai ngorer ma a gas i bal di méa di lala laes taladeng sang. Ma
matmatiah erei a han kis asngin arwat mai rum er kalik a kis &i. 11™M4
di makai ngorer ma ding kusak uri rum er. Ma ngo di makai kalik mai
Maria er mdman, ki dik pur dirtapul méa dik rumrum uri narsan kalik.
Ma namur di long pasi kandi tan artabar ngorer i gol ma kabang a lu
lain tomtom mé bultan kdbau a lu tomtom mul, ma dik tamri kalik mai.
12Ma ngo dikte artabar no, tan tAm méanan er di aptur ma dik mur i lite

71:25 Luk 2:21  *2:2 L4l 24:17 !'2:6 Mik 5:2; Ioa 7:42 ™ 2:11 Sak 72:10-15; Ais 60:6

15 MATAIO 2

sal kaleng uri kandi malar. Kapdite kaleng uri narsan &i Erodes suri da
worwor mai, a kapkabin ai Kélau a dos kalar di i mihmih.

Ai Iosep mai Maria diar tinan ditul tau

13Ma ngo tan tdm manan dikte aptur uri kandi malar alar ditul tdman
iatung, io kesi angelo kaian &i Konom a tapam hut si Iosep i mihmih mak
parai singin ngo, “Iosep, una aptur ma unak long pas rugar tindn er ma
gamtuldk sangar i tdu ur Aigipto. Ma gamtula kis iatung pang i bung ina
parai singim suri gamtula kaleng, kdpkabin ai Erodes na dos palai besang
i kdn tan tam arup ma da ser suri kalik suri up bingi.”

14Ma ngorer ai Iosep a paAn mak aptur, a4k long pas rugar tinan er ma
dituld turpasi laklak i libung erei sang ur Aigipto. 15™"Ditul tdman & hut
ma adi Aigipto ma ditulé kis iatung 4k han pang i pAkdnbung a4k mat ai
Erodes. Ma tait mindi a tapam hut muswan suri long arwat pasi worwor
si Ké&lau 4kte parai singin tAm worwor tus i Osea ngo, “Iau kilkila pasi
natung tili balis & Aigipto.”

Boh goion kalik kaldu 4 Betilem di mat

16 Ma namur ngo ai Erodes akte manan tusi ngo tan tam manan dikte
agurai, mé ngorer a lala togor. A hol paptai worwor dikte parai singin
suri padkdnbung dah a pang on & kalik, ma ngorer a manan ngo a goion
kalik be. Io, ngorer a dos palai kan tan tdm arup mai arardos ngo da up
bingi boh gengen kalik kaldu no, ai rung er di asus di be i rang mam di.
Di longoi ngorer adi Betilem ma tangrai tan malar patum sar. 17Ma tait
mindi a tapam hut muswan suri long arwat pasi worwor kaian ai Konom
er a parai singin tdm worwor tus ai Ieremid ngoromin,

18 °“Dj longrai kaungén te di lala tang adi malar 4 Rama,

ma tan wak til Betilem di sum suri rang nat di.
Bos wak er di tangsi rang nat di,
ma kapate arwat suri abalbal di kabin rang nat di dikte mat no.”

Ai Tosep mai Maria mai Iesu ditul kaleng til Aigipto

19Namur dkte mat &i Erodes, ma kesi angelo kaidn &i Konom a tapam
hut si Iosep adi Aigipto i mihmih er a boptin i libung 20mak parai singin
ngo, “losep, erei ma undk long pas rugar tindn erei mé gamtulang kaleng
uri balis & Israel. Kapkabin ai Erodes ma rang turdn er di nem suri up
bingi kalik, dikte mat ma.” 21 M4 ngorer ai Iosep a aptur &k long pas
Maria diar tindn, mé ditulé kaleng ur Israel.

22M4 ai Arkelaus natun 4i Erodes akte keles kdkan mé ang kabisit
iatung i balis 4 Iudaia i pAkdnbung er. M4 ngo ai Iosep a longrai ngorer,

n2:15 Ose 11:1  ° 2:18 Tgk 35:19; Ier 31:15

a matut suri ditula han uratung. Mai Kalau sang mul a akeng Iosep i
mihmih suri koion ditula kis i balis & Tudaia, mé ngorer dituld han uri
balis 4 Galilai4 23Pma4 dituld kis iatung i malar 4 Nasaret. M4 tait mindi
a tapam hut muswan suri long arwat pasi worwor kaian tan tdm worwor
tus ngoromin, “Da utngi Mesaia ngo kakun Nasaret.”

Kan arbin ai Ioanes Tam Arsiu
Mar 1:1-8; Luk 3:1-18; Ioa 1:19-28

1Ma namur maran 4 bet dkte rah, ai lIoanes TAm Arsiu a turpasi

kén arbin i pokon mau i balis & Iudaid narsan matananu, mék lu

parparai ngoromin, 2?“Gama ilang alari kamu sdpkin ma gamék hol
kaleng, kapkabin ngo paput sar ma lolsit tilami bat na hut ma &i Kalau na
katlan i git.”

37Aj Ioanes, 4i 4 kialamul er a worwor suri 4i Aisaia tAm worwor tus
ngoromin,

“Tekes na lu binbin i pokon mau ngo,

‘Aleget i sal si Konom m4 eran on.
Long anokwai sal suri na laklak on!””
4sM4i Ioanes a sulu mai nihun kamel di hiri, mak reureu mai kapan
sipsip. A ani sikiu m& midu. 5Méa matananu tili bimén rum & Ierusalem
ma tili balis no 4 Tudaiad ma tili tan kuir malar i risan dan 4 Ioridan, di
han suri longrai arbin si Ioanes. 6 M& matananu di tunga para aposoi
kéandi bos sapkin tatalen, mai Ioanes a siu di mai dan & Ioridan.
7tM4 tan Parisaio mé tan Sadukaio mul di han suri na siu di ai Ioanes.
Mai sar ai Ioanes a manan i kandi angagur ngo da tu siusiu sar ma
kapdite hol kaleng, ma ngorer a parai si di ngoromin,

“A gam 4 rang natun i kanih saksak! Sinih a parai si gam ngo
gama tu siusiu sar méa ngorer gama tur kaplah alari nagogon si
Konom erei ngo na hut besang? 8 Gama oboi lain wén i gam suri
inngas tar gam ngo gamate hol kaleng. 9*Koion gama ruruna ngo
gamate tur kaplah alari nagogon si Kaldu kabin gam & tan rang
kopkom i Abaram. Képte. M& minai iau para talsai si gam ngoro
mindi ngo &i Kaldu a arwat singin suri na longoi tan hat minai sang
suri da rang kopkom i Abaram! 10vPalngat dkte eran pagas suri tarai
boh kubau adi kaplabin. Kubau erei kdpate oboi lain wéan, da tar
palai mé dak sapkai uri kdmnah.

11%“A jau, iau siu gam mai dan sér suri inngas tar gam ngo gamate
hol kaleng. Mai sar ngo kes a lala rakrakai sorliu iau, alatung be

P 2:23 Ais 11:1, 53:2; Luk 2:39; Ioa 1:45 9 3:2 Mat 4:17; Mar 1:15 * 3:3 Ais 40:3
$3:4 2Ka 1:8 t3:7 Mat 12:34, 23:33 v 3:9 Ioa 8:33, 39; Rom 4:12 " 3:10 Mat 7:19;
Luk 13:6-9 ¥ 3:11 Ioa 1:26-27, 33; Apo 1:5

namur. M4 iau rumrum suri ina kusak i kdn rum. Ai sang na siu gam
mai Tanian a Pilpil ma mai kdmnah. 12Ai 4i koner a top i kan is suri
na tarai wit mai. M4 namur na tim purwai kotlin wit alari poktuén,
maé ngorer na dungi kotlin wit i suapok, ma boh poktuin wit erei na
osoi sar i kAmnah kép a tini mat!”

Ai Ioanes a siu Iesu
Mar 1:9-11; Luk 3:21-22

13] bet erei, a aptur til Galilaia &i Iesu mak han sur Ioanes ngo na siwi i
dan 4 Ioridan. 14 A rumrum &i Ioanes er a mak Iesu iatung ma a nem suri
na pukdai holhol si Iesu, ma ngorer a parai singin ngo, “Be, suri dah u
han ur main i narsang suri ina siu idu? Képte a arwat & ngorer. A nokwan
ngo 4 idu sang una siu iau.”

15Mai sar ai Iesu a parai si Ioanes ngo, “Kéksiai, una tu longoi ngorer
sar iakte parai singim, ma ngorer gitara long arwat pasi riri si K&lau a
nem on.” Méai Ioanes a sorméangéat i worwor si Iesu ma &k siwi.

16 *M4 pakanbung &i Iesu a masar alari dan, bat a rdp mé a makai
Tanian &i Kalau a sosih ur on ngoro bun ma a kis on, 17Ym4 kaungén kes
tilami bat a parai ngoromin, “Mindi & natung muswan, kang Kalik alal. A
lala gas i balang mai.”

Artohtoh narsa Iesu
Mar 1:12-13; Luk 4:1-13

4 1] pakanbung i Iesu a masar alari dan 4 Ioridan, Tanian &i Kalau
a lami uri pokon mau suri ai Satan na longoi artohtoh uri narsan.
29Aj Jesu kapate ani tekesi tait arwat mai ahat i sangul 4 bung, m4 pasi
4k matpam. 3Ngorer 4i Satan a turpasi suri tohtoh Iesu mék parai singin
ngoromin, “Ngo idu Natun ai Kalau, ki una dos i bos hat minai suri dak
arkeles uri balbal.” 4®M4i Iesu a kosoi ngo, “Pinpidan si Kalau a parai

ngo,
‘Kapte ngo namnam masik a lu tamri liu kan kaldmul suri na
rakrakai, kapte!
Rakrakai uri liu muswan kén kaldmul a hut sang tili worwor si
Kalau.”
5M4 namur ai Satan a tohtoh Iesu mul mak lam pasi urami Ierusalem
mak aksimi iamuni i kuir ungén rum i ruméan osmapak. 6 “Mai Satan
a parai si Iesu ngoromin, “Ngo idu Natun ai Kalau, ki una roh tilatung
uradi bim. Kabin pinpidan a parai ngoro mindi,
‘Ai Kalau na tari palai kan tan angelo ma da ololoh timan i4u.’

x3:16 Ioa 1:32 ¥ 3:17 Sak 2:7; Ais 42:1; Mat 12:18, 17:5; Luk 9:35 2 4:1 Eba 2:18, 4:15
24:2 Kal 34:28 " 4:4 Nag 8:3 ©4:6 Sak 91:11-12

Ma pinpidan a parai mul ngo,
‘Tan angelo da sdng pas idu mai lim di
suri ngorer na mak suski kikim i hat.
74M4i Iesu a kosoi ngoromin, “Pinpidan si K4ldu a parai mul ngo, ‘Koion
una tohtoh Konom er kam Kéalau!” ”
8 M4 namur ai Satan a tohtoh Iesu mul mé a lam pasi uri pungpung
a tuan alami sang, mé a inngas tari singin 4 tan balis no on & naul
matmatngan pokon turan tan tait imi lolon i di mul. 9M4 namur a parai
si Iesu ngo, “Tan tait no min ina tar noi singim. Na kaiam no sar ngo una
pur dirtapul ma unék lotu uri narsang.”
10°Mai lesu a kosoi ngo, “Tau alar iau, Satan! Pinpidan si Kal4u a parai ngo,
‘Una lotu uri narsan ai Konom kam Kal4u,
ma ai masik sar una para agasi!’ ”
11M4 ngo ai Satan 4kte arahi m4a kan tan artohtoh uri narsé Iesu, ki 4k
han pas mé alari, m& namur tan angelo di hut méa dik tangan Iesu.

r”

Ai Iesu a tangkabin kan him 4 Galilaia
Mar 1:14-15; Luk 4:14-15

12/M4 namur ngo dikte obop Ioanes i batbat kalar, 4i Iesu a longrai ngorer ma a
aptur mak han ur Galilaia. 13Képte a lala kis 4k dol 4 Nasaret &i Iesu, mai sir a han
mak lu kis & Kapernaum i biman rum a kis patmi dan taliu 4 Galil4ia i balis kdian
aru mét er si Sebulon mai Napitali. 14 A han méng kis & Kapernaum &i lesu suri 4k
tapam hut muswan i worwor kédian tAm worwor tus i Aisaia er a parai ngo,

15 8“Tan kalamul tili risén er di kis i kuir bim si Sebulon mai Napitali,

mé te di kis i risén tilik tas
mé i balsan dan & Ioridan
ma Galilaia,
16 matananu er di liu i kuron.
Mai sar da makai talas na sol uri tanian i di.
M4 talas na kaura uri narsa di
ai rung di liu i pdkpdk 4n minat méa nédk atalsa di.”

17kMa4 turpasi i pAkdnbung erei sang, ai Iesu a tangkabin pasi kan arbin
mak parai ngo, “Gama tanlak alari kamu sédpkin m4 gaméak hol kaleng,
kapkabin paput ma lolsit tilami bat suri ai Kalau na katlan i git!”

Al Tesu a kilkila pasi ahat i tim soksok
Mar 1:16-20; Luk 5:1-11

18 M4 ngo a lu hanhan tangrai risdn dan taliu & Galilai4, ai Iesu a méak
rugar tuan er diar soksok isu mai uben iatung i dan erei. Ai Saimon,

44:7 Nag 6:16 ©4:10 Nag 6:13 f4:12 Mat 14:3; Mar 6:17; Luk 3:19-20

kesi ngisan ai Petero, mai Enru er tuan, diar aru tdm soksok. 19M4i Iesu
a parai si diar ngo, “Gaur lakdm, mé gaurdk mur i iau, mé inak atintin
gaur suri gaura tdm soksok pasi matananu ur kaidn ai Kalau!” 20 M4 ngo
diar longrai ngorer, kap melek mul mé diar aptur alari kdndiar tan uben
iatung ma diara turpasi mur i Iesu.

21Ma ngo &i Iesu a lu 1dklakldk iamunang, a makai aru natun ai
Sebedaio, i Iakobo mai Ioanes, ditul tdmén leget i kdnditul uben iatung
i mon. I pdkédnbung a mak diar &i Iesu, a kilkila pas diar 22alar Sebedaio
iatung. Ma kap melek sar diar aptur ma diar m4 han tiklik mam Iesu.

A aratintin mak arbin mak araliu ai Iesu
Luk 6:17-19

23V4 ngorer &i Iesu a han mék lu aratintin tangrai boh ruman lotu
i balis & Galilaia no. A arbin mai lain arbin suri lolsit tilami bat, mak
asengsegeng i matananu alari kandi toltolom sasam. 24/M4 arbin uri
Iesu a han arkaliut no i balis er mak han atik 4 Siria. M4 ngo matananu
di longrai ngorer, io di hut i narsan mam rung di sasam ngorer i rung a
rangrang i kapan paplun i di, méi rung a porta i di 4 sapkin tanian, mai
rung a mat i balsén i di, mai rung mul di gokgok. Mai Iesu a asengsegeng
i di no sar. 25¥M4 ngorer tilik lala matananu taladeng tili tan malar di lu
murmur on. Tan malar erei a turpasi til Galilaia 4k han atik 4 Dekapolis,
ma til Ierusalem ma Iudaid ma tili kesi balsdn dan 4 Ioridan mul.

A arbin ai Iesu tili pungpung
Luk 6:20-23

5 1A maékai tilik lala matananu &i Iesu ma a laklak tapam urami kesi
pungpung ma a sukis pagas ai. M4 rang tair di hut ma dik sukis i
narsan, ma tilik matananu er di hut iatung mul. 2Ma ngorer ai Iesu a
tangkabin i aratintin uri narsad di mak parai ngoromin,
3 “Aj rung er di manan ngo tanidn i di a sihar mak ngangai sur
Kélau, di kuluk pala,
kabin da kusak uri lolsit tilami bat mai Kaladu na katlan i di.
4mAj rung er di lu tang, di kuluk pala,
kabin namur na abalbal di &i Kaldu mé da kodong.
5"Ai rung er di agengen pas di, di kuluk pala,
kabin da otoi besang i tait akte oror pagas mai ai Kalau.
6 °M4 di kuluk pala & di onin di sédk suri mur i tatalen a nokwan,
kabin namur ai Kélau na tangan di suri da mur artdlar pasi
tatalen erei.

14:23 Mat 9:35; Mar 1:39; Apo 10:38 4:24 Mar 6:55 ¥ 4:25 Mar 3:7-8 !5:3 Ais 57:15

7Di kuluk pala &i rung er di lu médmnai lite kaldmul ma tangan di,
kabin 4i Kaldu na mamna di.
8 Di kuluk pala ai rung er a tukes i kandi holhol suri mur i nemnem si
Kalau,
kabin namur da kis i narsan.
9 Ai rung kandi talar suri arabalbél i katban matananu, di kuluk pala,
kabin na utung di 4i Kalau ngo rang natun.
10 PDj kuluk pala 4 di ngo matananu di arangrangas i di suri mur i
tatalen a nokwan,
kabin erar ddk mék ilmi ngo dikte kusak uri lolsit si Kdlau mai
Kalau a kétlan i di.
119M4 gam kuluk pala ngo matananu di lu mikmikwa gam, ma
ngo di wang i gam, ma ngo di para bengta gam kapkabin sur iau.
12'Gama parmat mé gama laes kabin namur kamu arul na pakta ami
bat. Rang tdmin i di dikte longoi ngorer mul mai tan tdm worwor tus
hira be.”

Rung di mur i Iesu di ngoro tas ma talas
Mar 9:50; Luk 14:34-35

13Mai Iesu a sopasun kan aratintin ngoromin,

“Gam sar & matananu gam 4 tas uri naul matmatngan pokon
no. Mai sar ngo tas akte rah & kdn mapak, ngddah gita amapak
kalengnai ngoi? Na tu tait bia sar, ma da lu sapka palai uratung i lol
malar, ma tan kalamul da 1dkldk méa dak lu sukai sar.

14s“Gam sar 4 matananu gam 4 talas suri atalsai naul matmatngan
pokon. Ngadah, di lu longoi malar i idtin pungpung suri na
punpunam? Auh, kapte! 15‘M4 i paAkdnbung gam oskoi lam, gam boh
kari mai kas? Képte. Gam akai i nidn sang suri na atalsai rung er di
kis iatung i rum. 16*Ma ngorer a kuluk ngo gama ngoro lam sang,
ma talas er i gam na atalsai matananu suri da makai tan lain tait
gam longoi ma ngorer da para agas Kalau er Kdk gam imi naul bat.”

Aratintin suri nagogon

17YMai Iesu a sopasun mul i kan aratintin ngoromin,

“Koion gama hol on ngo iau hut main suri ina long palai nagogon
si Moses ma aratintin kaidn tan tdm worwor tus. Kapte. Iau hut
sang suri ina long arwat pasi kandi worwor suri na tdmin muswan.
18"Gama hol paptai mindi. Erei ngo naul bdt ma naul bim na kis,

P 5:10 1Pe 3:14 95:11 1Pe 4:14 *5:12 2Pu 36:16; Apo 7:52 *5:14 Ioa 8:12,

nagogon mul na kis. Kapte kesi tip ngo kuir nagogon na pah nék han
pang i pdkdnbung erei ngo talar kdn nagogon akte rah.

19x“Mai koner kédpte a taram ma mur i te kuir tili nagogon a hol on
ngo kapte a pakta, mak atintini matananu mul suri da longoi ngorer,
ai kapte na pakta i lolsit ami bat, na tu gengen sar. Mai sar koner
a taram ma mur i nagogon mak atintini matananu suri da longoi
ngorer, ai na kalamul pakta sang i lolsit ami bat.

20“Bos Parisaio ma bos tim manén uri nagogon di lu longoi maréan
tatalen a nokwan kabin a lala ngoi sang i bal di suri mur i nagogon.
M4 iau parai si gam ngo i sinih a nem ngo na kusak uri lolsit tilami
bat méa na kaian ai Kalau sang, ki ninsin na lala nokwan sorliwi bos
Parisaio ma bos tim manan uri nagogon.”

Aratintin suri kis kuluk
Luk 12:57-59

21YMa ngorer ai Iesu a parai si di mul ngoro minéi,

“A gam onin gamate lu longrai ngo tan kalamul til hira dikte
abitbit di mai kesi nagogon si Kélau er a parai ngo, ‘Koion & up bing
kalamul. Mai sar ngo tekesi kaldmul a up bingi kesi kdlamul, da
long pasi kaldmul er suri na sdmtur i nagogon.’ 22*M4i sar iau parai
si gam onin ngo togor a sapkin mul, mé ngo &i sinih a togor mam
tudn, da nagogon on i malar. Mai sinih a ot bilingna tuén, ai koner
da long pasi mé nak samtur i matan tan tam nagogon, méa di sang
da nagogon on. Mai koner a wang sdksakna tudn, ai koner na tarwai
ai Kalau suri nék aslai rangrangas i kAmnah iatung i pokon &n hiru
aklis.

232“M4 ngo 4 idu u samtur iatung i nidn osmapak mai kam
artabar, ma balsak er i bal &i tuam mam idu u hol pasi iatung,
24ngorer koion be una osmapak. Una kéksiai be kam artabar iatung,
ma ngorer undk han besang narsan ai tuam mé gaurak arabalbal
i gaur tudn be. Io, namur méa unang kaleng mé unak artabar uri
narsan ai Kéalau.

25“Ngo tekesi kalamul a togor mam idu mé a nem ngo na atur
idu i nagogon, i pdkdnbung gaur iatung besang i malar, una han uri
narsdn ma gaurak anokwai suri ngorer na mak talka idu uri narsan
tdm nagogon. Kabin ngo tdm nagogon erei, ngo na longrai kamur
worwor mé namur na tari rangrangas singim, mé ngorer tan kuir
sulu da obop iau i batbat kalar. 26 Ma a muswan iau parai singim,
una kis pagas i batbat kalar pang i bung una hul palai tindkum erei
iidu.”

*5:19 lak 2:10 ¥ 5:21 Kal 20:13; Nag 5:17 #5:22 1Io 3:15 2 5:23 Mar 11:25

MATAIO 5 22

Aratintin suri bop tiklik

27bMai Iesu a sopasun kan aratintin ngoromin,

“Gamate longrai dikte aratintin mai mé dik parai mul ngo, ‘Koion
& bop tiklik mai wak kaian lite kdlamul.’ 28 Mai sar iau parai si gam
onin ngo ai koner a makai wak mang kon suri ami bal suri ngo diara
bop tiklik, wa &kte longoi sédpkin sar mai 4 ngorer.

29<“Ngorer ngo matam erei mingim a lam bengta idu méa uk longoi
sapkin, ki una bilwak palai m& unak sapkai. A kélik sdk ngo na
bokoh i tekesa kuir tili paplun i idu, mai sar a lala sdk sang ngo na
kis i aru matam no mé dak buswa idu uri pokon 4n hiru 4klis. 30 ?Ma
ngo limam erei mingim a lam bengta idu ma uk longoi sapkin mai,
ki a kuluk una tar kus palai ma unak sapkai. A kalik sdk ngo na
bokoh i kesi limam, mai sar a lala sdk sang ngo na kis i aru limam
no ma ung kusak uri pokon an hiru éaklis.”

Tatalen suri pasang kila Mat 19:9; Mar 10:11-12; Luk 16:18

31¢Mai Iesu a sopasun mul i kdn aratintin ngoromin,

“Méa gamaéte longrai mul ngo hira dikte aratintin mai ngoromin.
Ngo kesa kaldamul a nem suri pasang Kkila, ki na le i tekesa pakan
ram suri pasang pala kdn wak méa ngorer diar4 kis arsagil. 32/Mai sar
onin iau parai si gam ngoromin. Kalamul a long pala kan wak ma
wak kapate bop mam tekesi lite, kdldmul erei a ngoro a susdo kan
wak uri sapkin tatalen, ma i sang a képlabin sipkin a longoi & wak
er ngo na han kila pasi lite kdlamul. M4a kalamul a kila pasi wék erei,
&i mul a longoi sapkin.”

Koion a oror

338Mai lesu a parai mul ngo,

“A gam onin gam ménan ngo tan kalamul til hira dikte abitbit di
mai kesi nagogon si Kalau ngo, ‘Koion una angagur mai tah kusi kam
oror uri narsan ai Konom. Ngo ukte oror mai kesi téit una longoi,
una long arwat pasi sang.’ 34"M4i sar iau parai si gam ngoromin.
Koion sang una oror suri adikai kam worwor ngo a tdmin. Ngorer
koion una oror ma uk parai ngo, ‘TAmin urami bat!’ kabin naul bat
i Kalau a katlan. 35M4 koion una oror mai naul bim mul kabin a
katlan mul 4i K&lau. Koion una oror ur Ierusalem kabin kdn biméan
rum ai K4lau sang. 36 M4 lulum mul koion una oror mai kabin kap

b 5:27 Kal 20:14; Nag 5:18 ©5:29 Mat 18:9; Mar 9:47 ¢ 5:30 Mat 18:8; Mar 9:43
©5:31 Nag 24:1-4; Mar 10:4 f5:32 1Ko 7:10-11 # 5:33 Him 19:12; L4l 30:2; Nag 23:21
h 5:34 Ais 66:1; Mat 23:22; lak 5:12 15:35 Sak 48:2; Ais 66:1

kam te rakrakai suri una kelsei tekesi towon nihum suri nék bal ngo
nak niar.

37“Ai rung di lu oror, di longoi kabin koner si TAm Sapkin &kte
atintini maréan suri da angagur, mé ngorer dik lu oror suri adikai
kéandi worwor ngo di parai tamin. Pasi iak parai si gam ngo koion
sang 4 oror. Gita lu parai worwor a tdmin sar. Ngo una longoi tdit, ki
una mangat sar ngo, ‘A4, ina longoi.’ M4 ngo képte una longoi tait,
ki una arkawar sar ngo, ‘Auh, képte sang.” Ma koion una oror turan
kabin a paptauni 4i Satan.”

Koion a kosoi sapkin di longoi mam iau
Luk 6:29-30

38/Mai Iesu a sopasun kén aratintin mak parai ngo,

“Gamate longrai mul dikte parai ngoromin, ‘Ngo gaur mos i kesa
kalamul mé 4k ubi matam ak sak, ki da long saksdknai mul i métan
suri kosoi matam er a sdk. Ma ngo a puh & tekesi ngisam a tut bauri
ai koner gaur arup, ki ngisdn da tut bauri mul suri kosoi ngorer dkte
longoi mam idu.’ 39 M4i sar onin iau parai si gam ngo koion gama
kosoi sapkin di longoi mam gam. Ngo tekesi kaldmul na posri parim,
una kéksiai suri ndk posri mul i kesi balsan parim. 40 M4 ngo tekesi
kéalamul na obop iau uri nagogon suri kesi lusan i idu ur kaian, kai
una ruti, una bal tari mul i tekes singin. 41 Ngo tekesi kalamul a tari
duk i idu suri una kipi kan kipkip mé& unak tur on i pokon a artélar
mai kesa kilomita, ki 4 idu bul una sorliwi & pokon er ma unak han
tarwai iatung er a artalar mai aru 4 kilomita. 42 Ai sinih a sung idu
suri tait, una tari sar singin. M& ngo tekesa kaldmul a sung iadu ngo,
‘Kam is be,” ngo ‘Kam palngat be,” ki una bél tari sar singin.”

Gama mamnai kamu kurtara
Luk 6:27-28, 6:32-36

43kMai Iesu a sopasun kan aratintin ngoromin mul,

“Gamate longrai dikte aratintin mai ma dik parai mul ngo gama
mamnai rang tur gam, ma ai rung erei di kurtara mam gam, gama
mikmikwa di. 44!M4i sar onin iau parai si gam ngo gama mamnai
kamu tan kurtara, m4 gama sung Kalau sur di &i rung di lu long
saksdkna gam, 45suri ngorer gama rang natun ai Kak gam imi naul
bat sang. Méa ngorer ninsin i gam na ngoro ninsin ai Kalau, kabin
ai a longoi nas suri atalsai matananu no, tan tAm nokwan ma tan
tam sapkin mul, m4 ak tari mul i rdin suri ak hus uri narsan ai rung

i 5:38 Kal 21:24; Him 24:20; Nag 19:21 ¥ 5:43 Him 19:18 !5:44 Kal 23:4-5; Luk 23:34;
Apo 7:60; Rom 12:14, 20

erei di 1dklak mur i nagogon méai rung mul di lu tanlak. 46Ngo una
mamnai sar i kdlamul a lu mdmna i4u, suri ddh ai Kalau na supan
idu? Wa tan tam kip takis di lu longoi ngorer mul, di lu mamna pas
rung erei di lu médmna di sang! 47Ma ngo u lu worwor pas di sar

4 rang turam, ai rung di kuluk mam idu, kam tatalen erei kapte a
kuluk taladeng alari tatalen kdn matananu no. Wa ai rung di tdnlak
alar Kalau di lu longoi mul & ngorer. 48™Aj Kélau erei Kdk gam imi
bét a tdim armdmna, ma gam mul gama tdm armamna ngorer i Kak
gam. Ngorer gama lu médmnai aru matngan kaldmul no, rang tur
gam méa kamu tan kurtara mul.”

Ai Iesu a worwor suri tangni kdlamul a sahar

6 17Aj Jesu a sopasun kan aratintin mak parai ngoromin,

“A kuluk gama talar mai him an lotu, mai sar koion gama
longoi i matan matananu suri da mak gam méa dék para agas gam.
Ngo gama longoi matngan tatalen ngorer, ai Kdk gam imi naul bat
képnate supan gam suri & ngorer.

2“A kuluk & artangan uri narsdn maris an kdlamul, méi sar koion
& salarek mai. Tan kdlamul di longoi ngorer i matan matananu i
ruman lotu mé tangrai sal, di tan tdm tuar. Ma ngorer di salarek mai
suri matananu da makai ma da drngai ngis di sar. A tdmin muswan
ina bit gam ngo ai rung erei dikte otoi sar 4 kandi arsupan. 3Ma
ngorer a idu u nem i tdngni maris an kalamul, una tangan kodongnai
suri & idu masik una manéan i tait u longoi. 4Ma ngorer tait u long
kodongnai na uri balam sar. Na mék idu ai Kakam u long kodongnai
ngorer, ma na supan idu suri.”

Ai Iesu a atintini matananu suri sung
Luk 11:2-4

5°Mai Iesu a sopasun kan aratintin ngoromin,
“A kuluk gama sung uri narsan ai Kalau, mai sar koion 4 salarek
mai. Tan kdlamul di lu longoi ngorer i matdn matananu di sdmtur
suri sung i ruman lo